O Consello Económico e Social de Galicia apoia ao sector naval

O Pleno de organismo consultivo aproba unha declaración institucional

O texto será remitido á Comisión Europea, ao Ministerio  de Industria, á Xunta de Galicia e ao Concello de Vigo

Santiago de Compostela, 11 de xuño de 2013

O Pleno do Consello Económico e Social de Galicia acordou na súa sesión de hoxe aprobar unha declaración de apoio ao sector naval galego, nestes intres de incertidume e crise. O organismo consultivo entende que, dada a importancia estratéxica do sector na economía de Galicia e o volume de emprego que está en risco, moitas familias poderían verse abocadas a unha situación de desamparo e risco de pobreza e exclusión.

O acordo plenario, acadado por unanimidade dos membros do CES-Galicia, califica de inxusta a esixencia da devolución da tax lease, nos estrictos termos nos que foi anunciada pola Comisión Europea, e salienta que esta medida resulta incoherente coas políticas económicas e sociais que proclama a Unión Europea.

Na súa declaración, o CES-Galicia reclama á Comisión que pondere todas as circunstancias que concurren nesta situación no momento de adoptar unha decisión.

O Consello, conscente do seu papel como foro de diálogo e participación dos axentes sociais e do protagonismo fundamental que o sector naval xoga na economía de Galicia, decidiu tomar este acordo fóra da orde do día da sesión plenaria.

Xunto á mostra de apoio aprobada, os membros acordaron remitir esa declaración tanto á Comisión Europea, como ao Ministerio de Industria, á Xunta de Galicia e ao Concello de Vigo.

